
I Skouda 

Sosėsokosi sau kouda 

Ėšvažioujo jau i Skouda. 

Poiki rėngini teks matītė 

ė kūrības – paklausītė. 

 

Negalio aš daug rašītė, 

Rek pėrmiause – pamatītė, 

Dalīvausio pėrma karta, 

Sosėtėksem gal da karta. 

 

Diekou Skouda gaspaduorems,  

Ė bėbliuotėkas vaduovams, 

Diekou ė koltūras draugėjē, 

Mūs brongiausē – Žemaitėje.  

 

Ėš Skouda 

Ėšsėleidosi sau kouda, 

Parvažiavau jau ėš Skouda, 

Daug žemaitiu sosėrinka,  

Prizininkus tėn ėšrinka. 

Garbies raštas apdalėjė, 

Kam gvaizdėka, kam lelėjė, 

Duovėnuom apduovėnuojė, 

Kėtė gavuom diekavuonė. 

Tīluos mėnotė sostuojė 

Mėrosius do pamėnavuojė, 

Paskou ejuom jau pri stala, 

Kor pavaišėna be gala. 

Bova bolviu so lopīna,  

Kastėnė ė cėbolīnės, 

Ė spėrgėnė siemėnū, 

Ė rūkītu lašėniū. 

Sūrė roda, sūrė balta, 

Pīragieliu, alaus šalta, 

Kas nuoriejė – prėsėjiedė, 

Kas nedrīsa – žiuopliniejė. 

Da dainava tėn polkliuors, 

Ė pakėla vėsėms nuors 

Palingoutė, padainioutė, 

Bet bov čiesos ėšvažioutė. 

 


